
შესავალი 
 

ბოლო ორი ათწლეულის განმავლობაში განხორციელებული რეფორმების დახმარებით, 

საქართველომ მნიშვნელოვან წარმატებებს მიაღწია საჯარო სექტორში დემოკრატიული 

მმართველობის, გამჭვირვალობისა და ანგარიშვალდებულების სტანდარტების 

დამკვიდრების მიმართულებით. მათ შორის გახლდათ ანტი-კორუფციული რეფორმები, 

რომელთა მეშვეობითაც ქვეყანა წარმატებით გაუმკლავდა წვრილმან კორუფციას. თუმცა, 

ამჟამად პოლიტიკურ დღის წესრიგში კომპლექსური და მაღალი დონის კორუფციის 

პრევენცია და კორუფციული რისკების შემცირება დგას.1 ამისთვის ქვეყანას შემუშავებული 

აქვს ეროვნული ანტიკორუფციული სტრატეგია, რომლის განხორციელებაში ბოლო ხუთი 

წელია ადგილობრივი თვითმმართველობის ორგანოებიც ჩაერთვნენ, რაც უზრუნველყოფს 

მუნიციპალიტეტებისთვის გამოცდილების გაზიარებას და ადგილობრივ დონეზე 

გამჭვირვალობის სტანდარტების გაუმჯობესებას.  

კორუფციის რისკების აღმოფხვრას დიდი მნიშვნელობა აქვს თანამედროვე და 

დემოკრატიული სახელმწიფოს მშენებლობაში. გამჭვირვალე და ანგარიშვალდებული 

მმართველობის პრინციპების არსებობასთან ერთად, კორუფციისგან თავისუფალი გარემო 

უზრუნველყოფს საზოგადოებრივ კეთილდღეობას, ეკონომიკურ წინსვლას, ჯანსაღ ბიზნეს 

გარემოს, საჯარო სერვისებისადმი მოქალაქეების მაღალ კმაყოფილებას და საჯარო 

სექტორისადმი ნდობას.  

ქვეყნის მდგრადი განვითარებისთვის მნიშვნელოვანია დემოკრატიული მმართველობის 

პრინციპები თანაბრად იყოს დანერგილი როგორც ცენტრალურ, ასევე ადგილობრივ დონეზე. 

ამ სულიკვეთებას იზიარებს 2019 წლის ბოლოს მიღებული ქვეყნის დეცენტრალიზაციის 

სტრატეგია (2020-2025 წლები), რომლის ერთ-ერთი სტრატეგიული მიზანი სანდრო, 

ანგარიშვალდებული, გამჭვირვალე და შედეგებზე ორიენტირებული ადგილობრივი 

თვითმმართველობის ჩამოყალიბებაა. ხსენებული მიზანი სხვა მნიშვნელოვან ამოცანებთან 

ერთად, აქცენტს აკეთებს მუნიციპალური სერვისების გაუმჯობესებაზე, გამჭვირვალობის 

სტანდარტების გაზრდასა და გადაწყვეტილების მიღების პროცესში სამოქალაქო 

ჩართულობის ხელშეწყობაზე.   

 

ადგილობრივი თვითმმართველობის გაძლიერება მნიშველოვან მიმართულებად არის 

აღიარებული ქვეყნის საჯარო მმართველობის რეფორმის მიერ. ასევე, ამ მიმართულებით 

რეფორმების განხორციელება გათვალისწინებულია ევროკავშირთან ასოცირების 

ხელშეკრულების დღის წესრიგშიც. 

 

2015 წლიდან საქართველოს ეროვნული ანტიკორუფციული სტრატეგია მოიცავს ცალკე 

მიმართულებას და ხუთ ამოცანას მუნიციპალიტეტების შესახებ. ერთ-ერთი ამოცანა 

მუნიციპალიტეტებში კეთილსინდისიერების, ღიაობის, ანგარიშვალდებულებისა და 

გამჭვირვალობის პრინციპების განმტკიცებას მოიაზრებს. ამისთვის, გათვალისწინებულია 

მუნიციპალიტეტების მიერ გამჭვირვალობის და კეთილსინდისიერების ამაღლების 

                                                             
1 OECD/CAN, Georgia – Progress Update Report 20219. ხელმისაწვდომია: https://www.oecd.org/corruption/acn/OECD-

ACN-Georgia-Progress-Update-2019-ENG.pdf  

საქართველოს ეროვნული ანტიკორუფციული სტრატეგია, ივლისი, 2019. ხელმისაწვდომია: 

https://www.matsne.gov.ge/ka/document/view/4674422?publication=0 

https://www.oecd.org/corruption/acn/OECD-ACN-Georgia-Progress-Update-2019-ENG.pdf
https://www.oecd.org/corruption/acn/OECD-ACN-Georgia-Progress-Update-2019-ENG.pdf
https://www.matsne.gov.ge/ka/document/view/4674422?publication=0

სტრატეგიებისა და სამოქმედო გეგმების შემუშავება.2 აღნიშნული ძალისხმევა ეხმიანება 

ეკონომიკური თანამშრომლობისა და განვითარების ორგანიზაციის ანტიკორუფციული 

ქსელის (OECD) რეკომენდაციას, რომელიც ქვეყანაში დემოკრატიული მმართველობის 

პრინციპების გასაუმჯობესებლად აქვს გაცემული.3  

 

ამბროლაურის მუნიციპალიტეტმა ამერიკის შეერთებული შტატების საერთაშორისო 

განვითარების სააგენტოს (USAID) პროექტის, ,,დემოკრატიული მმართველობის ინიციატივა 

(GGI) საქართველოში” (USAID GGI), ფინანსური მხარდაჭერითა და ინფორმაციის 

თავისუფლების განვითარების ინსტიტუტთან (IDFI) თანამშრომლობით, მოამზადა 2021-2025 

წლების გამჭვირვალობისა და კეთილსინდისიერების სტრატეგია. მერიისთვის აღნიშნული 

სტრატეგიული დოკუმენტი წარმოადგენს ჩარჩო დოკუმენტს, რომლითაც იხელმძღვანელებს 

მმართველობითი სისტემების გაუმჯობესების, ასევე, გამჭვირვალობისა და 

ანგარიშვალდებულების მექანიზმების დახვეწისას. ეს მისცემს საშუალებას ამბროლაურის 

მუნიციპალიტეტს უპასუხოს დეცენტრალიზაციის სტრატეგიით განსაზღვრულ 

პრიორიტეტებსა და ამოცანებს.   

 

ამბროლაურის მუნიციპალიტეტის მერია გამჭვირვალობისა და კეთილსინდისიერების 

ამაღლების სტრატეგიის განხორციელების დროს ითანამშრომლებს სამოქალაქო 

საზოგადოებისა და საერთაშორისო ორგანიზაციების წარმომადგენლებთან, რაც 

უზრუნველყოფს კარგი პრაქტიკებისა და დაგროვილი ექსპერტიზის სათანადო 

გათვალისწინებას.   

 

სტრატეგიის შემუშავების პროცესი  
 

სტრატეგია შემუშავდა მტკიცებულებებზე დაფუძნებული და ინკლუზიური მიდგომების 

გათვალისწინებით. ამისთვის, ამბროლაურის მუნიციპალიტეტის მერიის წინაშე 

გამჭვირვალობის, კეთილსინდისიერებისა და ანგარიშვალდებულების კუთხით არსებული 

გამოწვევების გამოსაკვეთად მომზადდა კორუფციული რისკების4 შეფასების ანგარიში. 

აღნიშნული განხორციელდა წინასწარ შემუშავებული კორუფციული რისკების შეფასების 

მეთოდოლოგიის საფუძველზე. ამბროლაურის მუნიციპალიტეტის მერია შემდგომშიც 

იხელმძღვანელებს ხსენებული მეთოდოლოგიით კორუფციული რისკების გამოვლენისა და 

მათი პრევენციისთვის შესაბამისი ღონისძიებების დაგეგმვისას. დოკუმენტში აღწერილი 

                                                             
2 საქართველოს ეროვნული ანტიკორუფციული სტრატეგიის სამოქმედო გეგმის შესაბამისად, 2020 წლისთვის, 

ხუთმა მუნიციპალიტეტმა (ლაგოდეხი, თელავი, ზუგდიდი, სენაკი და გორი), ამერიკის შეერთებული შტატების 

საერთაშორისო განვითარების სააგენტოს (USAID) პროექტის, დემოკრატიული მმართველობის ინიციატივის 

(USAID/GGI) მხარდაჭერით შეიმუშვა სტრატეგიები და სამოქმედო გეგმები. დამატებით ოთხ მუნიციპალიტეტში, 

მათ შორის ამბროლაურის მუნიციპალიტეტში, დაიგეგმა მსგავსი სტრატეგიული დოკუმენტების მომზადება და 

დამტკიცება. 
3 OECD Anti-Corruption Network for Eastern Europe and Central Asia (OECD-ACN), Anti-Corruption Reforms in Georgia 

- Fourth Round of Monitoring of the Istanbul Anti-Corruption Action Plan, 2016, გვ. 23, რეკომენდაცია 1, 

ხელმისაწვდომია: https://www.oecd.org/corruption/acn/OECD-ACN-Georgia-Round-4-Monitoring-Report-ENG.pdf. 
4 კორუფციის რისკი წარმოადგენს დაწესებულების ნებისმიერ შიდა ან გარე ხარვეზს, ან პროცესს, რომელიც 

შეიძლება წარმოადგენდეს შესაძლებლობას კორუფციისთვის. კორუფციული რისკების შეფასებისას 

მხედველობაში მიიღება კორუფციის აღქმის დონე, კორუფციული დარღვევების წარსული გამოცდილება და 

ხარისხი, იმ მიზნით, რომ განისაზღვროს კორუფციის არსებობის პოტენციური შესაძლებლობა. რისკები მოიცავენ 

შემდეგ საკითხებს: ინტერესთა კონფლიქტი, თანამდებობრივი შეუთავსებლობა, აკრძალული საჩუქრების მიღება, 

თაღლითობა, უფლებამოსილების არასათანადო გამოყენება, დისკრეციული უფლებამოსილების არაჯეროვნად 

გამოყენება, ნეპოტიზმი, საქმიანობის შეფერხება, მბრუნავი კარი, არადეკლარირებული ქონება, ინფორმაციით 

ვაჭრობა და ა.შ. 

სისტემური გამოწვევების საფუძველზე მოხდა სტრატეგიის მთავარი სტრატეგიული 

მიმართულებების, მიზნებისა და ამოცანების განსაზღვრა.  

 

რაც შეეხება სტრატეგიის შემუშავების პროცესს, ამბროლაურის მუნიციპალიტეტის მერის 

პირველი მოადგილის ხელმძღვანელობით, მერიაში შეიქმნა სამუშაო ჯგუფი, რომელიც 

შედგებოდა ცხრა სხვადასხვა სამსახურის ხელმძღვანელისგან.5 სამუშაო ჯგუფი მხარს 

უჭერდა კორუფციული რისკების შეფასების ანგარიშის, კორუფციული რისკების რეესტრის, 

სტრატეგიისა და სამოქმედო გეგმის შემუშავების პროცესს. სამუშაო ჯგუფი აქტიურად იყო 

ჩართული დოკუმენტების განხილვისა და მოსაზრებების/შენიშვნების გაზიარების კუთხით. 

მომავალში, სამუშაო ჯგუფი ორ წელიწადში ერთხელ გადახედავს სტრატეგიას, 

ყოველწლიურად კი - სამოქმედო გეგმას და მიმდინარე გამოწვევების საპასუხოდ განაახლებს 

დოკუმენტებს. 

  

კორუფციული რისკების შეფასების ანგარიში მომზადდა ამბროლაურის მერიისა და 

სამოქალაქო საზოგადოების წარმომადგენლების ჩართულობით. დოკუმენტის მომზადების 

მიზნით, შესწავლილ იქნა გამჭვირვალობის კუთხით არსებული მიდგომები და საჯარო 

ინფორმაციის ხელმისაწვდომობის ხარისხი, ადამიანური რესურსების მართვა, საჯარო 

სამსახურის ეთიკა ამბროლაურის მუნიციპალიტეტის მერიაში, სახელმწიფო შესყიდვები, 

მუნიციპალური ნებართვები, ქონების განკარგვის საკითხები, შიდა ფინანსური კონტროლისა 

და ზედამხედველობის მექანიზმები, ასევე გადაწყვეტილებების მიღების პროცესში 

მოქალაქეთა მონაწილეობის უზრუნველყოფის ხარისხი და არსებული გამოწვევები. 

ამისათვის გაანალიზდა არსებული ანტიკორუფციული საკანონმდებლო ჩარჩო და 

პოლიტიკის განმსაზღვრელი დოკუმენტები, ასევე, საქართველოსთან მიმართებით 

დემოკრატიული მმართველობის საკითხებზე მომზადებული ანგარიშები და 

რეკომენდაციები, მათ შორის OECD-ACN-ის და GRECO-ს მონიტორინგი ანგარიშები და 

სტანდარტები. ამავდროულად, გამოყენებულ იქნა საქართველოს აუდიტის სამსახურის მიერ 

მომზადებული ამბროლაურის მუნიციპალიტეტის 2017-2018 წლების ბიუჯეტებით 

გათვალისწინებული პროგრამების შესაბამისობის აუდიტის ანგარიში, ასევე, შიდა აუდიტის 

სამსახურის მიერ მომზადებული ანგარიშები და რეკომენდაციები.6  ადგილობრივი 

დაინტერესებული მხარეების მოსაზრებების გასათვალისწინებლად, არასამთავრობო 

ორგანიზაციების წარმომადგენლების, ჟურნალისტებისა და აქტივისტების მონაწილეობით, 

ჩატარდა ფოკუს-ჯგუფ შეხვედრა.  

 

კორუფციული რისკების ანალიზმა ცხადყო, რომ ამბროლაურის მუნიციპალიტეტის მერიას 

მნიშვენლოვანი რეფორმები აქვს გასატარებელი გამჭვირვალობის არსებული სტანდარტების 

გასაზრდელად და მათ პრაქტიკაში ეფექტურად დასანერგად; ასევე, მისაღებია საჯარო 

ეთიკისა და კეთილსინდისიერების კუთხით ახალი ნორმები; საჭიროა შიდა აუდიტისა და 

ფინანსურის კონტროლის სისტემის გაძლიერება; გასაზრდელია ადამიანური რესურსების 

ეფექტურობა; ხელშესაწყობი და დასანერგია მოქალაქეთა მონაწილეობის ინოვაციური და 

ახალი მექანიზმები;  გასაუმჯობესებელია მუნიციპალური სერვისებისა და ნებართვების 

გაცემის სისტემა; დასახვეწია მუნიციპალური ქონების განკარგვის პრაქტიკა; გასაზრდელია 

                                                             
5 სამუშაო ჯგუფის წევრები: მერიის ადმინისტრაციული სამსახურის ხელმძღვანელის დამატებითი ფუნქციის 

შემსრულებელი, საფინანსო სამსახურის ხელმძღვანელი, ეკონომიკისა და ქონების მართვის სამსახურის 

ხელმძღვანელი, სივრცითი მოწყობისა და ინფრასტრუქტურის სამსახურის ხელმძღვანელი, არქიტექტურული 

ზედამხედველობის სამსახურის ხელმძღვანელი, განათლების, კულტურის, ძეგლთა დაცვის, სპორტის და 

ახალგაზრდობის საქმეთა სამსახურის ხელმძღვანელი, შიდა აუდიტის და ინსპექტირების სამსახურის 

ხელმძღვანელი, შესყიდვების სამსახურის ხელმძღვანელი.  
6 შესაბამისობის აუდიტის ანგარიში (2019)  სახელმწიფო აუდიტის სამსახური. ხელმისაწვდომია: 

https://sao.ge/ka/ამბროლაურის-მუნიციპალიტეტისბიუ2020013106532912ka.html  

კონკურენცია და ანგარიშვალდებულების სტანდარტები მუნიციპალურ შესყიდვებში. 

ამავდროულად, მნიშვნელოვანია დემოკრატიული მმართველობის პრინციპები დაინერგოს 

მერიის მმართველობაში არსებულ იურიდიულ პირებში.  

ამბროლაურის მუნიციპალიტეტის მერიის კორუფციული რისკების შეფასების ანგარიშით 

გამოვლენილი კორუფციული რისკების საფუძველზე მომზადდა მერიის კორუფციული 

რისკების რეესტრი. რეესტრში რისკების ალბათობისა და გავლენის გათვალისწინებით, 

კორუფციული რისკები დალაგდა სიმწვავის მიხედვით. გამოკვეთილი ხარვეზებისა და 

გამოწვევების აღმოსაფხვრელად კი განისაზღვრა შესაბამისი გასატარებელი ღონისძიებები.  

 

გამოვლენილი კორუფციული რისკებისა და ადგილობრივი კონტექსტის გათვალისწინებით, 

ამბროლაურის მერიამ სამოქალაქო საზოგადოების წარმომადგენლებთან  მჭიდრო 

თანამშრომლობითა და საჯარო კონსულტაციებით, 2021-2025 წლებისთვის შეიმუშავა 

წინამდებარე გამჭვირვალობისა და კეთილსინდისიერების ამაღლების სტრატეგია. 

ამავდროულად, სტრატეგიით განსაზღვრული პრიორიტეტული მიმართულებებისა და 

ამოცანების შესასრულებლად, მერიამ მოამზადა შესაბამისი სამოქმედო გეგმა, რომელშიც 

ცალკეული მიზნებისა და ამოცანების მისაღწევად დასახული და განსაზღვრულია 

კონკრეტული აქტივობები, აქტივობების შედეგების ინდიკატორები, 

პასუხისმგებელი/პარტნიორი სტრუქტურული ერთეულები, შესრულების ვადები.  

 

ხედვა 
 

მმართველობითი სისტემების გაუმჯობესება და კორუფციასთან ბრძოლა  ხელისუფლებების 

მიერ მუდმივი რეფორმებისა და ინოვაციური მიდგომების დანერგვას მოითხოვენ. საჯარო 

სექტორში გამჭვირვალობისა და ანგარიშვალდებულების მაღალი სტანდარტების დანერგვა 

და განხორციელება ზრდის საჯარო სერვისების მიწოდების ხარისხს, საჯარო სექტორის 

ეფექტურობას და მისადმი მოქალაქეების ნდობას. ეს თავის მხრივ იწვევს კორუფციული 

რისკების შემცირებას.  

 

ამბროლაურის მუნიციპალიტეტის მერია მიზნად ისახავს გააუმჯობესოს მმართველობითი 

სისტემა, დანერგოს გამჭვირვალობისა და ანგარიშვალდებულების მაღალი სტანდარტები, 

ხელი შეუწყოს ადგილობრივი დონეზე მოქალაქეთა ჩართულობას, და აამაღლოს ეთიკისა და 

კეთილსინდისიერების სტანდარტები. წინამდებარე სტრატეგიისა და მისი შესაბამისი 

სამოქმედო გეგმის ზედმიწევნით შესრულებით მერია დროულად უპასუხებს ადგილობრივ 

გამოწვევებს და გაატარებს საზოგადოებრივი კეთილდღეობის გაუმჯობესებისკენ მიმართულ 

რეფორმებს.  

 

ამბროლაურის მუნიციპალიტეტის მერიაში გამჭვირვალობისა და კეთილსინდისიერების 

სტანდარტების გაუმჯობესება მნიშვენლოვან წვლილს შეიტანს ქვეყნის დემოკრატიზაციის 

პროცესში. აღნიშნული სტრატეგიით დასახული მიზნები და ამოცანები თანხვედრაშია 

კორუფციასთან ბრძოლის, საჯარო მმართველობისა და დეცენტრალიზაციის მიმართულებით 

ქვეყანაში დაგეგმილ რეფორმებთან. ეს ასევე ხელს შეუწყოფს ქვეყნის ევროპულ და 

ევროატლანტიკურ მისწრაფებებს.  

 

გამჭვირვალობისა და ანგარიშვალდებულების სტანდარტების გაუმჯობესება მნიშვნელოვან 

წვლილს შეიტანს ჩვენი გრძელვადიანი სტრატეგიული მიზნების მიღწევაში: 

 საზოგადოებრივი კეთილდღეობის ზრდა;  

 სოციალურ-ეკონომიკური ფონის გაუმჯობესება;  

 მუნიციპალური სერვისების მიწოდების ხარისხის გაუმჯობესება;  

 ადგილობრივი მმართველობითი სისტემების ეფექტურობისა და გამჭვირვალობის 

გაზრდა;  

 მუნიციპალური ორგანოების მიმართ მოსახლეობის ნდობის ზრდა. 

 

სტრატეგიული მიმართულებები 
 

ამბროლაურის მუნიციპალიტეტის მერიაში დემოკრატიული მმართველობისა და 

ანგარიშვალდებულების პრინციპების დასანერგად, ასევე ზემოხსენებული სტრატეგიული 

ხედვების მისაღწევად, მერიამ შემდეგი რვა სტრატეგიული მიმართულება განსაზღვრა: 

 

1. გამჭვირვალობა - მიზანი: გამჭვირვალობისა და ღიაობის არსებული სტანდარტების დახვეწა 

და პრაქტიკაში დანერგვა. 

ჩვენ გავზრდით ამბროლაურის მუნიციპალიტეტის მერიის საქმიანობის შესახებ საჯარო 

ინფორმაციის ხელმისაწვდომობას, გავაუმჯობესებთ ინფორმაციის პროაქტიულად 

გამოქვეყნების პრაქტიკას, დავნერგავთ მონაცემების, მათ შორის ღია მონაცემების, 

განკარგვის/გამოქვეყნების ერთიან სტანდარტებსა და პროცედურებს. 

 

2. საჯარო ეთიკა და კეთილსინდისიერება - მიზანი: ეთიკისა და კეთილსინდისიერების 

მექანიზმების გაუმჯობესება და თანამშრომლებს შორის მაღალი ეთიკური სტანდარტების 

დანერგვა. 

ჩვენ უზრუნველვყოფთ ეთიკისა და კეთილსინდისიერების შესახებ ჩარჩო დოკუმენტების 

მომზადებას და ავამაღლებთ ამ მიმართულებით საჯარო მოხელეთა ცნობიერებას.  

 

3. შიდა აუდიტი და შიდა ფინანსური კონტროლი - მიზანი: შიდა აუდიტისა და ინსპექტირების 

სამსახურის კადრების შესაძლებლობების განვითარება და კონტროლის მექანიზმების 

გაძლიერება 

ჩვენ მოვახდენთ შიდა აუდიტისა და ინსპექტირების სამსახურის მიერ გაცემული 

რეკომენდაციების შესრულების მონიტორინგის ინსტიტუციონალიზაციას და განვავითარებთ 

თანამშრომელთა პროფესიულ შესაძლებლობებს.  

 

4. ადამიანური რესურსები - მიზანი: ადამიანური რესურსების მართვის სისტემის 

გაუმჯობესება და საჯარო მოხელეთა პროფესიული განვითარების ხელშეწყობა. 

ჩვენ დავნერგავთ მერიის თანამშრომელთა პროფესიული განვითარების შესაძლებლობებს, 

გადავხედავთ და გავაუმჯობესებთ ადამიანური რესურსების მართვის არსებულ სისტემას და 

უზრუნველვყოფთ კანონმდებლობასთან სრულ თანხვედრას. 

 

5. მოქალაქეთა ჩართულობა და ანგარიშვალდებულება - მიზანი: ადგილობრივ დონეზე 

გადაწყვეტილების მიღების პროცესში მოქალაქეთა ჩართულობა და არსებული მექანიზმების 

ირგვლივ ცნობიერების ამაღლება. 

ჩვენ გავაუმჯობესებთ მოქალაქეთა მონაწილეობის არსებულ მექანიზმებს და წავახალისებთ 

მათ გამოყენებას, ასევე, განვავითარებთ მონაწილეობის სხვა ინოვაციურ საშუალებებს.  

 

6. ნებართვები და ქონების განკარგვა - მიზანი: მუნიციპალური სერვისის მიწოდების 

გაუმჯობესება და მუნიციპალური ქონების განკარგვის სათანადო კონტროლის მექანიზმების 

დანერგვა. 

ჩვენ დავნერგავთ ნებართვების გაცემასა და გასაჩივრებასთან დაკავშირებით უფრო მოქნილ, 

ინოვაციურ მეთოდებს და ხელს შევუწყობთ მოსახლეობის ინფორმირებულობის ხარისხის 

ამაღლებას. ამასთან, უზრუნველვყოფთ მუნიციპალური ობიექტების ეფექტიანი 

განკარგვისთვის სათანადო კონტროლის მექანიზმების შემუშავებას. 

 

7. სახელმწიფო შესყიდვები - მიზანი: ამბროლაურის მუნიციპალიტეტის საჯარო შესყიდვებში 

კონტროლის მექანიზმებისა და კონკურენციის გაზრდა  

ჩვენ გავაუმჯობესებთ სახელმწიფო შესყიდვების გამჭვირვალობის სტანდარტებს და 

დავნერგავთ მუნიციპალური პროექტების დროული და ეფექტური შესრულების 

მონიტორინგის მექანიზმებს, ამასთან, ავამაღლებთ მერიის თანამშრომელთა ცნობიერებას და 

ხელს შევუწყობთ შესყიდვების წლიური გეგმების სტანდარტის დახვეწას. 

 

8. ამბროლაურის მერიის მმართველობაში არსებული იურიდიული პირები - მიზანი: 

ამბროლაურის მერიის მონაწილეობით დაფუძნებული და/ან მმართველობაში მყოფი საჯარო 

და კერძო სამართლის იურიდიული პირების მმართველობითი პროცესებისა და 

ანგარიშვალდებულების სტანდარტების გაუმჯობესება. 

ჩვენ დავნერგავთ მერიის მმართველობაში მყოფ იურიდიულ პირებში გამჭირვალობისა და 

ანგარიშვალდებულების მაღალ სტანდარტებს და უზრუნველვყოფთ  მათი მმართველობითი 

სისტემების მნიშვნელოვან გარდაქმნას.  

 

 
 

სტრატეგიული მიმართულება I: გამჭვირვალობა 
 

ამბროლაურის მერიაში დამკვიდრებული გამჭვირვალობისა და ღიაობის სტანდარტები 

სრულად პასუხობს მთავრობის მიერ 2013 წელს მიღებული დადგენილებას საჯარო 

ინფორმაციის ელექტრონული ფორმით მოთხოვნისა და პროაქტიულად გამოქვეყნების 

შესახებ, თუმცა, პრაქტიკაში მათი თანმიმდევრული აღსრულების მიზნით, მუნიციპალიტეტს 

გარკვეული სახის ღონისძიებების გატარება ესაჭიროება.  

 

გამჭვირვალობის მიმართულებით არსებულმა გამოწვევებმა შესაძლოა ხელი შეუწყოს ისეთი 

კორუფციული რისკფაქტორების და რისკების წარმოქმნას, როგორებიცაა: 

 

 საჯარო ინტერესის გათვალისწინების გარეშე გადაწყვეტილებების მიღება.  

 მერიის მიერ საბიუჯეტო თანხების არამიზნობრივი ხარჯვა. 

 

გამომდინარე აქედან, ამბროლაურის მუნიციპალიტეტის მერია გამჭვირვალობისა და ღიაობის 

არსებული სტანდარტების დახვეწასა და პრაქტიკაში დანერგვას ისახავს მიზნად.  

 

აღნიშნული მიზნის მისაღწევად ამბროლაურის მუნიციპალიტეტის მერიამ შემდეგ ამოცანები 

დაისახა: 

 

➔ საჯარო ინფორმაციის ხელმისაწვდომობის პრაქტიკის გაუმჯობესება - საჯარო მონაცემების 

ხელმისაწვდომობის გასაზრდელად, მერია  საკრებულოს მიერ მიღებული საჯარო 

ინფორმაციის პროაქტიული გამოქვეყნების დადგენილებას პრაქტიკაში ზედმიწევნით 

აღასრულებს და უზრუნველყოფს მერიის საქმიანობის შესახებ ყველა მნიშვენლოვანი 

ფინანსური თუ სხვა ტიპის ინფორმაციის პერიოდულ განახლებას.  

 

➔ მუნიციპალური ღია მონაცემების ხელმისაწვოდმობის კანონმდებლობისა და პრაქტიკის 

გაუმჯობესება - მონაცემების ღია ფორმატში ხელმისაწვდომობას დიდი მნიშვნელობა აქვს 

მუნიციპალური სერვისების გაუმჯობესებასა და მუნიციპალური ორგანოების 

გამჭვირვალობისთვის. ღია მონაცემების ხელმისაწვდომობის ხელშესაწყობად, მერია საჯარო 

ინფორმაციის პროაქტიული ხელმისაწვდომობის დადგენილებაში განსაზღვრავს მონაცემების 

გამოქვეყნების ფორმატებს. ამ კუთხით პრაქტიკის გასაუმჯობესებლად კი შეიმუშავებს (ღია) 

მონაცემების განკარგვისა და გამოქვეყნების სახელმძღვანელოს/ინსრუქციას, რომელიც 

უზრუნველყოფს მონაცემების განკარგვის პროცესში სამსახურებსა და განყოფილებებს შორის 

ეფექტურ კოორდინაციას და განსაზღვრავს ცალკეული ჩართული სუბიექტების 

პასუხისმგებლობებს.  

 

➔ ამბროლაურის მერიის თანამშრომლების შესაძლებლობების გაძლიერება მონაცემების 

განკარგვის საკითხებზე - მერიაში მონაცემების განკარგვის კუთხით ახლადდანერგილი 

პრაქტიკის ეფექტურად ასამოქმედებლად, მნიშვნელოვანია შესაბამისი საჯარო მოხელეების 

შესაძლებლობების გაძლიერება და მათთვის პრაქტიკული და თეორიული ინფორმაციის 

მიწოდება. ტრენინგების ჩატარების დროს მნიშვენლოვანი აქცენტი გაკეთდება საჯარო 

ინფორმაციის გაცემაზე და ცალკეულ სტრქუტურულ ერთეულებში მონაცემების განკარგვაზე 

პასუხისმგებელ პირებზე.  

 

 

 

სტრატეგიული მიმართულება II: საჯარო ეთიკა და კეთილსინდისიერება 
 

საჯარო ეთიკისა და კეთილსინდისიერების კუთხით გამოიკვეთა მერიის თანამშრომლების 

ცნობიერების ამაღლების მნიშვნელობა. განსაკუთრებით ისეთ საკითხებზე, როგორიცაა 

ინტერესთა შეუთავსებლობა, მამხილებელთა ინსტიტუტი, საჯარო ეთიკა და ა.შ. 

ამავდროულად, მნიშვნელოვანია ეთიკური კულტურისა და მაღალი სტანდარტების დანერგვა 

და ხელშეწყობა. მიღებული ნორმების ეფექტური აღსრულებისთვის იკვეთება შესაბამისი 

ადამიანური რესურსის გამოყოფის საჭიროება.  

 

საჯარო ეთიკისა და კეთილსინდისიერების მიმართულებით არსებულმა გამოწვევებმა 

შესაძლოა ხელი შეუწყოს ისეთი კორუფციული რისკფაქტორების და რისკების წარმოქმნას, 

როგორებიცაა: 

➢ მერიის წარმომადგენელთა მიერ არაეთიკური/არაკეთილსინდისიერი ქცევა 

➢ არაეთიკური/არაკეთილსინდისიერი ქცევის დაუსჯელობა/წახალისება 

➢ მერიის წარმომადგენლების მიერ აკრძალული საჩუქრის ან სხვა სარგებლის მიღება 

➢ მერიის წარმომადგენლების მიერ ინტერესთა კონფლიქტის ხარვეზიანი მართვა 

➢ არაეთიკური ქცევის / კორუფციული შემთხვევების გამჟღავნების და რეაგირების 

სიმცირე 

შესაბამისად, აღნიშნული მიმართულებით მერიის სტრატეგიული მიზანია ეთიკისა და 

კეთილსინდისიერების მექანიზმების გაუმჯობესება და თანამშრომლებს შორის მაღალი 

ეთიკური სტანდარტების დანერგვა. 

აღნიშნულის მისაღწევად, ამბროლაურის მერიას შემდეგი ამოცანები აქვს დასახული: 

 

➔  ამბროლაურის მერიასა და მის დაქვემდებარებაში მყოფ იურიდიული პირებში საჯარო 

ეთიკისა და კეთილსინდისიერების სტანდარტების ამაღლება - მაღალი საჯარო ეთიკისა და 

კეთილსინდისიერების კულტურის დასამკვიდრებლად, მერია შეიმუშავებს ეთიკის კოდექსს, 

სადაც საჯარო მოხელეებისთვის დეტალურად იქნება მოცემული ეთიკისა და 

კეთილსინდისიერების ყველა მნიშვნელოვანი საკითხი. გარდა ამისა, მერია დაიწყებს 

უკანონო საჩუქრებისა და სარგებლის რეესტრის შექმნას/წარმოებას. შიდა აუდიტისა და 

ინსპექტირების სამსახურის ინსპექტირების განყოფილებაში კი გამოიყოფა ეთიკის ოფიცრის 

პოზიცია და მისი მოვალეობები გაიწერება შესაბამისი მოხელის სამუშაო აღწერილობაში. 

 

➔ ეთიკის, ინტერესთა შეუთავსებლობისა და მამხილებელთა დაცვის თემებზე საჯარო 

მოხელეთა ცნობიერების ამაღლება - მერია გააძლიერებს თანამშრომლების შესაძლებლობებს 

ეთიკის, კეთილსინდისიერების, მამხილებელთა ინსტიტუტის, ქონებრივი დეკლარაციების 

შევსების, ინტერესთა კონფლიქტისა და სხვა მომიჯნავე საკითხების შესახებ. ამისთვის 

შემუშავდება პრაქტიკული სახელმძღვანელო ეთიკის, ინტერესთა შეუთავსებლობისა და 

მამხილებელთა დაცვის საკითხებზე მერიის თანამშრომლებისთვის, რომელიც მისცემს მათ 

რჩევებს და მიმართულებებს საჯარო ეთიკის სხვადასხვა საკითხებზე. ამავდროულად,  

ყოველწლიურად ჩატარდება ტრენინგები როგორც მერიის, ისე მის დაქვემდებარებაში 

არსებულ იურიდიულ პირებში დასაქმებული საჯარო მოხელეებისთვის ხსენებულ 

საკითხებზე.  
 

 

 

სტრატეგიული მიმართულება III: შიდა აუდიტი და შიდა ფინანსური 

კონტროლი 
 

ამბროლაურის მუნიციპალიტეტის მერია აცნობიერებს, რომ საჯარო დაწესებულების 

ეფექტური და გამართული ფუნქციონირებისთვის გადამწვეტი მნიშვენლობა აქვს შიდა 

კონტროლის მექანიზმების არსებობას და პრაქტიკაში განხორციელებას. მერიის შიდა 

აუდიტისა და ინსპექტირების სამსახური წარმოადგენს შიდა კონტროლის მნიშვნელოვან 

მექანიზმს, რომლის ერთ-ერთი მთავარი ფუქნციაა სისტემური ხარვეზების იდენტიფიცირება 

და მათ გამოსწორებაზე რეკომენდაციების გაცემა, მათ შორის მერიის დაქვემდებარებაში 

მყოფი იურიდიული პირების მიმართ. ამის გათვალისწინებით, მერია საჭიროდ თვლის შიდა 

აუდიტის და შიდა ფინანსური კონტროლის მექანიზმების გაუმჯობესებას და გაძლიერებას.  

კორუფციული რისკების შეფასების ანალიზმა აჩვენა, რომ შიდა ფინანსური კონტროლისა და 

კორუფციული რისკების პრევენციის მიმართულებით არსებულმა გამოწვევებმა შესაძლოა 

ხელი შეუწყოს ისეთი კორუფციული რისკფაქტორების და რისკების წარმოქმნას, 

როგორებიცაა: 

➢ მერიასა და მის მმართველობაში შემავალ იურიდიულ პირებში კორუფციული 

შემთხვევების არასათანადო პრევენცია. 

➢ მერიისა და მის მმართველობაში შემავალი იურიდიულ პირების მიერ საბიუჯეტო 

რესურსების არამიზნობრივი ან/და არაეფექტიანი გამოყენება. 

ხსენებული სტრატეგიული მიმართულების ფარგლებში, მერია მიზნად ისახავს შიდა 

აუდიტისა და ინსპექტირების სამსახურის კადრების შესაძლებლობების განვითარებას და 

კონტროლის მექანიზმების გაძლიერებას. 

აღნიშნული მიზნების მისაღწევად ამბროლაურის მუნიციპალიტეტის მერია შემდეგ 

ამოცანებს განსაზღვრავს:  

➔ მერიის შიდა  კონტროლის მექანიზმების გაუმჯობესება - შიდა აუდიტის და ინსპექტირების 

სამსახურის მიერ გაცემული რეკომენდაციების ზედმიწევნით შესრულების მიზნით, მოხდება 

აღნიშნული რეკომენდაციების შესრულების მონიტორინგის ინსტიტუციონალიზაცია, ასევე, 

არშესრულების შემთხვევაში, მერია მიმართავს შესაბამის ღონისძიებებს. გარდა ამისა, მერიის 

მხრიდან მოხდება სახელმწიფო აუდიტის სამსახურის მიერ გაცემული რეკომენდაციების 

შესრულების მექანიზმის ჩადება მერიის შესაბამის გეგმებში. 

➔ მერიაში კორუფციული რისკების შეფასების სისტემის შემდგომი ინსტიტუციონალიზაცია - 

ამბროლაურის მუნიციპალიტეტის მერიაში თავისუფალი საჯარო სამსახურის სტანდარტების 

დანერგვისა და კორუფციული რისკების პრევენციის მიზნით, მერია დაამტკიცებს 

კორუფციული რისკების შეფასების მეთოდოლოგიას და აღნიშნული მეთოდოლოგიის 

გათვალისწინებით, პეროიდულად ჩაატარებს კორუფციული რისკების შეფასებას. 

აღნიშნული სისტემა ეტაპობრივად დაინერგება მერიის დაქვემდებარებაში მყოფ იურიდიულ 

პირებშიც. ამავდროულად, მერია განსაზღვრავს კორუფციის რისკების აღმოფხვრაზე 

პასუხისმგებელ სამსახურს/განყოფილებას/სამუშაო ჯგუფს და მიიღებს შესაბამის 

სამართლებრივ აქტს / ცვლილებებას.   

➔ შიდა აუდიტისა და ინსპექტირების სამსახურის გაძლიერება - მერია ხელს შეუწყობს 

თანამშრომლების მუდმივ, პერიოდულ გადამზადებას, აუდიტის ანგარიშის მომზადების, 

ასევე, ეთიკისა, ინტერესთა კონფლიქტისა და სხვა მსგავს საკითხებზე. მერია მუდმივად მხარს 

დაუჭერს საერთაშორისო დონორებთან კომუნიკაციას და საპილოტე ინიციატივებში 

მონაწილეობის მიღებას. 

➔   საბიუჯეტო რესურსების გამოყენების ეფექტურობის გაზრდა - ამბროლაურის 

მუნიციპალიტეტის მერია სამოქმედო გეგმით განსაზღვრულ ვადებში პროგრამულ ბიუჯეტს, 

პრიორიტეტების დოკუმენტს, საშუალოვადიან სამოქმედო გეგმას და მოქალაქის გზამკვლევს 

შეიმუშავებს, რომელიც საქართველოს ფინანსთა სამინისტროს მიერ შემუშავებული 

პროგრამული ბიუჯეტის შედგენის განახლებულ მეთოდოლოგიას დაეყრდნობა. 

 

 

 

სტრატეგიული მიმართულება IV: ადამიანური რესურსები 
 

გამართული საკადრო პოლიტიკა და ადამიანური რესურსების მართვის მაღალი სტანდარტი 

კრიტიკულად მნიშვნელოვანია საჯარო დაწესებულების ეფექტური ფუნქციონირებისთვის. 

საკადრო პოლიტიკის კუთხით ამბროლაურის მუნიციპალიტეტის მერიის წინაშე შემდეგი 

გამოწვევები დგას: შრომითი და ადმინისტრაციული ხელშეკრულებით დასაქმებულ პირთა 

მაღალი მაჩვენებლი, კადრების გადინება, პროფესიულ საჯარო მოხელეთა შესაძლებლობების 

განვითარების საჭიროება, ასევე, თანამშრომელთა აყვანის პროცესის გამჭვირვალობის 

უზრუნველყოფა.  

კორუფციული რისკების შეფასების ანალიზმა აჩვენა, რომ ამ მიმართულებით არსებულმა 

გამოწვევებმა შესაძლოა ხელი შეუწყოს ისეთი კორუფციული რისკფაქტორების და რისკების 

წარმოქმნას, როგორებიცაა: 

➢ მერიის ბიუჯეტის არაეფექტური ხარჯვა. 

➢ მერიის თანამშრომლების მიერ არაადეკვატური ანაზღაურების პირობებში კანონთან 

შეუსაბამო სარგებლის მიღების მცდელობა. 

➢ მერიის თანამშრომლების მიერ საკუთარი ფუნქციების არასათანადოდ შესრულება. 

➢ თანამშრომელთა მიმართ არასამართლიანი / უკანონო მოპყრობის ალბათობა. 

➢ ნეპოტიზმისა და ფავორიტიზმის რისკების / შემთხვევების ალბათობა.  

➢ დაბალი ანაზღაურების პირობებში კვალიფიციური კადრების გადინება.  

აღნიშნულის თავიდან ასარიდებლად მერია ადამიანური რესურსების მართვის სისტემის 

გაუმჯობესებას და საჯარო მოხელეთა პროფესიული განვითარების ხელშეწყობას ისახავს 

მიზნად. 

აღნიშნული მიზნების მისაღწევად ამბროლაურის მუნიციპალიტეტის მერია შემდეგ 

ამოცანებს განახორციელებს:  

➔ საკადრო პოლიტიკის რაციონალიზაცია - ამბროლაურის მერიისთვის პრიორიტეტს 

წარმოადგენს საკადრო პოლიტიკის გაუმჯობესება. სწორედ ამიტომ, მერია გეგმავს კანონთან 

შესაბამისობაში მოიყვანოს როგორც  ხელშეკრულებით დასაქმებულ პირთა რაოდენობა, ისე 

საკრებულოს არაანაზღაურებად თანამშრომლებზე თანხის გაცემის პრაქტიკა. მერია 

განახორციელებს ფუნქციურ ანალიზს, რომელიც საკადრო პოლიტიკის დახვეწის პროცესში 

მნიშვნელოვან როლს ითამაშებს. სწორედ ანალიზის საფუძველზე, მერია უზრუნველყოფს 

როგორც შტატის, ისე შრომითი ანაზღაურების რაციონალიზაციას, რაც კადრების გადინების 

პრევენციას მოახდენს. მერია მზადყოფნას გამოთქვამს ახლადდანიშნული 

თანამშრომლისთვის ორგანიზაციის კულტურის გაცნობის პრაქტიკა გახადოს ერთგვაროვანი. 

➔ მერიის თანამშრომელთა პროფესიული განვითარების ხელშეწყობა - ამბროლაურის მერიაში 

უკვე არსებობს პრაქტიკა, რომელიც შრომის ანაზღაურების ფონდის გარკვეული წილის 

მერიის საჯარო მოხელეთა კვალიფიკაციის ამაღლებისა და პროფესიული უნარ-ჩვევების 

განვითარების ხელშეწყობას ითვალისწინებს, თუმცა, მერიას ესაჭიროება ადამიანური 

რესურსების მართვისა და პროფესიული განვითარების  სტრატეგია, რომელიც პროფესიულ 

საჯარო მოხელეთა საჭიროებებზე მორგებულ, თანმიმდევრულ გაძლიერებას შეუწყობს ხელს.  

➔ კონკურსების ჩატარების გამჭვირვალობის უზრუნველყოფა - მერია სრულად აცნობიერებს 

კონკურსის ჩატარების პროცესში გამჭვირვალობისა და ანგარიშვალდებულების მაღალი 

სტანდარტის მნიშვნელობას. გამომდინარე აქედან, მერია უზრუნველყოფს ვებგვერდზე 

კონკურსის გამოცხადებისა და შედეგების დროულ ხელმისაწვდომობას და საკონკურსო 

პროცესში დაინტერესებულ მხარეთა ჩართულობას.  

სტრატეგიული მიმართულება V: მოქალაქეთა ჩართულობა და 

ანგარიშვალდებულება 
 

გადაწყვეტილების მიღების პროცესში ადგილობრივი დაინტერესებული მხარეების 

ჩართულობა მნიშვნელოვანია საჭიროებებზე დაფუძნებული პოლიტიკის დაგეგმვისა და 

განხორციელებისთვის. მართალია, ადგილობრივი თვითმმართველობის კოდექსით 

გათვალისწინებული მოქალაქეთა ჩართულობის მექანიზმები ამბროლაურის 

მუნიციპალიტეტის მერიაში უკვე დანერგილია, მაგრამ იკვეთება მონაწილეობის არსებული 

ფორმების შესახებ მოსახლეობის მეტი ინფორმირებისა და გამოყენების წახალისების 

საჭიროება.  

კორუფციული რისკების შეფასების ანალიზმა აჩვენა, რომ მოქალაქეთა ჩართულობისა და 

ანგარიშვალდებულების მიმართულებით არსებულმა გამოწვევებმა შესაძლოა ხელი შეუწყოს 

ისეთი კორუფციული რისკფაქტორების და რისკების წარმოქმნას, როგორებიცაა: 

➢ მერიის მიერ საჯარო ინტერესის გათვალისწინების გარეშე მნიშვნელოვან საკითხებზე 

გადაწყვეტილებების მიღება  

➢ მერიაში დისკრეციული უფლებამოსილებისას კერძო და საჯარო ინტერესების 

დისბალანსი 

➢ მერიაში გადაწყვეტილებების მიღების ერთპიროვნული პრაქტიკის 

არსებობა/დომინირება 

➢ მერიის ბიუჯეტის საჯარო ინტერესების სათანადოდ გათვალისწინების გარეშე 

შემუშავება. 

შესაბამისად, მერიის მიზანს წარმოადგენს ადგილობრივ დონეზე გადაწყვეტილების მიღების 

პროცესში მოქალაქეთა ჩართულობისა და არსებული მექანიზმების ირგვლივ ცნობიერების 

ამაღლება. პრაქტიკაში საზოგადოებრივი ჩართულობის და ზედამხედველობის მექანიზმების 

გაძლიერებისთვის მერია უზრუნველყოფს ინფორმაციის პროაქტიულად გამოქვეყნებას, 

ელექტრონული მექანიზმების გამოყენების წახალისებას. მოსახლეობის იმ ნაწილისთვის, 

რომელთაც არ აქვთ წვდომა ელექტრონულ სერვისებზე, მერია გამოიყენებს კომუნიკაციის 

სხვა საშუალებებს, მათ შორის საინფორმაციო-მატერიალურ უზრუნველყოფის გზებს. 

აღნიშნული მიზნის მისაღწევად ამბროლაურის მუნიციპალიტეტის მერია შემდეგ ამოცანებს 

განსაზღვრავს:  

➔ მოქალაქეთა ჩართულობის მხარდაჭერა და ინოვაციური მიდგომების დანერგვა - ამ 

მიმართულებით მერია უზრუნველყოფს ამბროლაურის მოსახლეობაში მოქალაქეებთან 

კომუნიკაციისა და მონაწილეობის ელექტრონული მოდულების დანერგვასა და 

პოპულარიზაციას, ბიუჯეტის პროექტის შემუშავებამდე საჯარო კონსულტაციების 

გამართვას, ასევე, მონაწილეობითი ბიუჯეტირების ელექტრონული მოდულის 

ამოქმედებას/გამოყენებას. გარდა ამისა, მერია მხარს დაუჭერს სამოქალაქო მრჩეველთა საბჭოს 

გაძლიერებას, მათი საქმიანობის შესახებ ინფორმაციის პროაქტიულ გამოქვეყნებას. მერია 

გადახედავს დასახლების საერთო კრების სამართლებრივ ნორმებს და უზრუნველყოფს 

კრების საინფორმაციო-მატერიალურ მხარდაჭერას.  

➔ მერიის თანამშრომელთა შესაძლებლობების გაძლიერება მოქალაქეებთან კომუნიკაციისა და 

ჩართულობის საკითხებზე - როგორც არსებული, ისე სამომავლოდ დანერგილი 

მონაწილეობის მექანიზმების ეფექტიანად გამოყენებისთვის, მნიშვნელოვანია, მერიის 

თანამშრომლების შესაძლებლობების განმტკიცება. ამ მიზნით, ამბროლაურის მერია 

მოქალაქეთა მონაწილეობის და კომუნიკაციის შესახებ შესაბამის საკითხებზე მომუშავე 

მერიის თანამშრომლებისთვის/საჯარო მოხელეებისთვის შეიმუშავებს სპეციალურ 

გზამკვლევს. 

 

 

სტრატეგიული მიმართულება VI: ნებართვები და ქონების განკარგვა 
 

ადგილობრივ დონეზე მუნიციპალური სერვისების მიწოდების ხარისხი მნიშვნელოვნად 

აისახება მერიის მიმართ მოქალაქეთა ნდობაზე, რაც თითოეული თვითმმართველი 

ერთეულისთვის პრიორიტეტულ საკითხს წარმოადგენს. ამბროლაურის მუნიციპალიტეტის 

მერია თანამედროვე და ინოვაციური მეთოდების დანერგვის გზით კიდევ უფრო მოქნილს, 

კომფორტულსა და ეფექტურს გახდის ცალკეული საჯარო სერვისების უზრუნველყოფას. 

აღნიშნული სტრატეგიული მიმართულება ქონების განკარგვის საკითხსაც მოიცავს, რაც 

მუნიციპალიტეტის საქმიანობის ეფექტურობის შეფასების ერთ-ერთ ინდიკატორად მიიჩნევა. 

ამბროლაურის მუნიციპალიტეტის მერია ამ კუთხით ცალკეულ გამოწვევებს აწყდება, მათ 

შორისაა მუნიციპალური ობიექტების ეფექტურად განკარგვის მექანიზმების ნაკლებობა და 

მათი სამართლებრივად მოწესრიგების საჭიროება. 

 

კორუფციული რისკების შეფასების ანალიზმა აჩვენა, რომ მუნიციპალური სერვისების, 

ნებართვებისა და ქონების განკარგვის მიმართულებით არსებულმა გამოწვევებმა შესაძლოა 

ხელი შეუწყოს ისეთი კორუფციული რისკფაქტორების და რისკების წარმოქმნას, 

როგორებიცაა: 

 

➢ ნებართვების მიღების პროცესში არაფორმალური ხერხების / პირადი კავშირების 

გამოყენება. 

➢ მოსახლეობის მიერ ნებართვებისა და სოციალური დახმარების სერვისებით 

სარგებლობის შეფერხება 

➢ იჯარიდან მისაღები თანხების დაკარგვა 

 

აღნიშნულიდან გამომდინარე, მერია მიზნად ისახავს მუნიციპალური სერვისის მიწოდების 

გაუმჯობესებას და მუნიციპალური ქონების განკარგვის სათანადო კონტროლის მექანიზმების 

დანერგვას. 

 

ამისათვის, მერია შემდეგ ამოცანებს განახორციელებს:  

 

➔ მუნიციპალური სერვისებისა და ნებართვების მიღებისა და გასაჩივრების პროცედურების 

გამარტივება / გაუმჯობესება - პირველ რიგში, მერია განსაზღვრავს მუნიციპალური 

სერვისების მინიმალურ სახელმწიფო სტანდარტებს, რაც მომხმარებლებისათვის გაწეული 

მომსახურების ხარისხსა და მომხმარებელთა კმაყოფილების დონეს აამაღლებს. აღნიშნული 

სტადნარტების საფუძველზე, მერია შექმნის ნებართვების, მუნიციპალური სერვისებისა და 

გასაჩივრების ფორმების ელექტრონულ მოდულებს და განათავსებს მერიის ოფიციალურ 

ვებგვერდზე. ამასთან, მერია შეცვლის განცხადებების მიღების/დარეგისტრირების არსებულ 

პრაქტიკას და სრულად მოახდენს მოქალაქეთა ნებისმიერი საჭიროების იდენტიფიცირებას 

თითოეული განცხადების დარეგისტრირების გზით.  

➔ ნებართვებისა და სერვისების შესახებ ადგილობრივი მოსახლეობის ცნობიერების გაზრდა - 

ადგილობრივ დონეზე არსებული სერვისების გამოყენების წახალისების მიზნით მერია 

უზრუნველყოფს ნებართვის მიღებისთვის საჭირო დოკუმენტაციის საჯარო 

ხელმისაწვდომობას. ასევე, მერია უზრუნველყოფს მუნიციპალური სერვისებისა და 

ნებართვის შესახებ სრულყოფილი ინფორმაციის (გაცემის წესი, პირობები, გასაჩივრების 

პროცედურები და სხვა მნიშვნელოვანი დეტალები) გამოქვეყნებას ვებგვერდზე, 

მომხმარებლისთვის ადვილად აღსაქმელ ფორმატებში. ამავდროულად, დანერგილი ონლაინ 

სერვისების გამოწყენების წასახალისებლად ჩაატარებს ცნობიერების ამაღლების მასშტაბურ 

კამპანიებს.   

 

➔ ქონების მართვისა და განკარგვის კუთხით სათანადო კონტროლის მექანიზმების შემუშავება 

- ამბროლაურის მერია სრულად აცნობიერებს მუნიციპალიტეტის საკუთრებაში არსებული 

ქონების სწორად განკარგვის მნიშვნელობას. აღნიშნულ კონტექსტში მერია შეიმუშავებს 

ისეთი კონტროლის მექანიზმებს, რომელიც უზრუნველყოფს იჯარიდან მისაღები 

შემოსავლის სრულად მიღებას და არაუფლებამოსილი პირების მიერ მუნიციპალური ქონების 

გამოყენების ფაქტების პრევენციას როგორც საკუთრივ მერიის, ისე იურიდიულ პირებთან 

მიმართებით. ამას გარდა, მერია გადახედავს ქონების საიჯარო ფასებს და უზრუნველყოფს 

აქტივებისა და ვალდებულებების ინვენტარიზაციის დროულად ჩატარებას.  

 

➔ ქონების პრივატიზების პროცესში კონტროლის მექანიზმების გაძლიერება და პროცესის 

გამჭვირვალობის უზრუნველყოფა - აღნიშნული მიზნის მისაღწევად მერია დანერგავს  

პრივატიზების თაობაზე ხელშეკრულებების შესრულების მონიტორინგის მექანიზმს. ასევე, 

გამოცხადებულ აუქციონებთან დაკავშირებით კონკურენტული გარემოს შექმნის მიზნით, 

მერიის საკომუნიკაციო რესურსებზე უზრუნველყოფილი იქნება მათ შესახებ ინფორმაციის 

პროაქტიული გამოქვეყნება.  

    

 

სტრატეგიული მიმართულება VII: სახელმწიფო შესყიდვები  
 

სახელმწიფო შესყიდვების პროცესის გამჭვირვალობის და ანგარიშვალდებულების ამაღლება 

ამბროლაურის მუნიციპალიტეტის მერიის ერთ-ერთ პრიორიტეტულ მიმართულებას 

წარმოადგენს. მერიის წინაშე ტენდერების კუთხით არსებული გამოწვევები, მეტწილად, 

ინფრასტრუქტურული პროექტების განხორციელებას, მათ შორის კომპანიების მიერ 

შესრულებული სამუშაოს ხარისხის კონტროლის მექანიზმების ნაკლებობას და 

გამარტივებული შესყიდვების წილობრივ მაჩვენებელს უკავშირდება. სწორედ ამიტომ, 

ამბროლაურის მერია მიზნად ისახავს შეამციროს გამარტივებული შესყიდვის პროცედურით 

შესყიდული მომსახურების ოდენობა; დახვეწოს მერიის მიერ ინფრასტრუქტურული 

პროექტების განხორციელების სისტემატური კონტროლის მექანიზმები, რომელიც 

უზრუნველყოფს სამუშაოების დროულად და ხარისხიანად ჩაბარებას, წინააღმდეგ 

შემთხვევაში კი შესაბამისი ზომების მიღებას. მერია ყურადღებას გაამახვილებს 

ინფრასტრუქტურული პროექტების განხორციელების ვადებზე, ხოლო ვადების 

კორექტირებისას გაითვალისწინებს მხოლოდ დასაბუთებულ, ობიექტურ გარემოებებს. გარდა 

ამისა, გამოცხადებული ტენდერების შერჩევისა და განხორციელების დროს ინტერესთა 

შეუთავსებლობისა და ვიწრო კრიტერიუმების განსაზღვრის რისკების აღმოსაფხვრელად 

მერია დაგეგმავს შესაბამის პრევენციულ მექანიზმებს.  

კორუფციული რისკების შეფასების ანალიზმა აჩვენა, რომ სახელმწიფო შესყიდვების 

მიმართულებით არსებულმა გამოწვევებმა შესაძლოა ხელი შეუწყოს ისეთი კორუფციული 

რისკფაქტორების და რისკების წარმოქმნას, როგორებიცაა: 

➢ მერიის მიერ საბიუჯეტო რესურსების არამიზნობრივი ან/და არაეფექტიანი 

გამოყენება. 

➢ მოსახლეობისთვის უმნიშვნელოვანესი ინფრასტრუქტურული პროექტების 

განუხორციელებლობა ან არასათანადოდ/უხარისხოდ განხორცილება. 

➢ სახელმწიფო შესყიდვების პროცესში კერძო ინტერესების დომინირება და 

კონკურენციის პრინციპის უგულებელყოფა. 

➢ არაკანონიერი გარიგებები საბიუჯეტო რესურსების ათვისებისას. 

 

ყოველივე აქედან გამომდინარე, ამბროლაურის მუნიციპალიტეტის მერია მიზნად ისახავს 

საჯარო შესყიდვებში კონტროლის მექანიზმებისა და კონკურენციის გაზრდას. 

აღნიშნული მიზნის მისაღწევად ამბროლაურის მუნიციპალიტეტის მერია განახორციელებს 

შემდეგ ამოცანებს:  

➔ შიდა კონტროლის მექანიზმების დახვეწა - მერიის წინაშე არსებული ერთი მთავარი ამოცანაა 

ინფრასტრუქტურული პროექტების განხორციელების სისტემატური კონტროლის 

მექანიზმების შემუშავება, რომელიც უზრუნველყოფს სამუშაოების დროულად და 

ხარისხიანად ჩაბარებას, წინააღმდეგ შემთხვევაში კი მერიის მხრიდან შესაბამისი ზომების 

მიღებას. ინფრასტრუქტურული პროექტების განხორციელებისას მერია კონცენტრირდება 

ვადების უკეთ განსაზღვრასა და ვადების კორექტირებისას დასაბუთებული, ობიექტური 

გარემოებების გათვალისწინებაზე. ამას გარდა, მერიასა და მის დაქვემდებარებაში არსებულ 

იურიდიულ პირებში დაინერგება ხელშეკრულებების შესრულების მონიტორინგის 

ელექტრონული სისტემა.  

➔ შესყიდვების პროცესში ანგარიშვალდებულების გაზრდა და ინტერესთა შეუთავსებლობის 

რისკების აღმოფხვრა - მერია  ეტაპობრივად შეამცირებს გამარტივებული შესყიდვების 

წილობრივ მაჩვენებელს, რაც უზრუნველყოფს პროცესების მეტ გამჭვირვალობას. ამასთან, 

მერიის მხრიდან გაიწერება ბაზრის კვლევის ჩატარების დეტალური აღწერა, დაინერგება 

შესაბამისი დოკუმენტაცია და მოხდება პასუხისმგებლობების განაწილება. ახლადმიღებული 

სტანდარტების ეფექტურად დასანერგად, მერია გადაამზადებს შესაბამის თანამშრომლებს 

ბაზრის კვლევის ჩატარების შესახებ. ასევე, გამოცხადებული ტენდერების შერჩევა / 

განხორციელების დროს ინტერესთა შეუთავსებლობისა და შერჩევის ვიწრო კრიტერიუმების 

განსაზღვრის რისკების აღმოსაფხვრელად, ამბროლაურის მუნიციპალიტეტის მერია 

დანერგავს პრევენციულ მექანიზმებს. 

➔ სახელმწიფო შესყიდვებში კონკურენციის წახალისება - მერია განახორციელებს 

მუნიციპალიტეტის მასშტაბით არსებულ პოტენციურ მიმწოდებელთა საჭიროებების 

კვლევებს (რა შესაძლო დაბრკოლებები ხვდებათ კომპანიებს მუნიციპალიტეტის მიერ 

გამოცხადებულ ტენდერებში მონაწილეობის დროს - ტექნიკური პრობლემები, ტენდერების 

მოთხოვნების თავისებურება, გამოცდილების ნაკლებობა, ინფორმირებულობის ნაკლებობა 

და ა.შ.). მერია უზრუნველყოფს საკუთრივ მერიის და მის დაქვემდებარებაში მყოფ 

იურიდიულ პირებში მიმდინარე ტენდერების შესახებ ინფორმაციის პროაქტიულ 

გამოქვეყნებას, როგორც ოფიციალურ ვებგვერდზე, ისე სოციალურ ქსელებში. ამავდროულად, 

მერია გააუმჯობესებს შესყიდვების წლიური გეგმების სტანდარტს და შეძლებისდაგვარად, 

დააკონკრეტებს ტენდერის გამოცხადების პერიოდს.  

 

სტრატეგიული მიმართულება VIII: ამბროლაურის მერიის მმართველობაში 

არსებული იურიდიული პირები  
 

ადგილობრივ დონეზე დემოკრატიული მმართველობის პრინციპების დანერგვა ვერ მოხდება 

მერიის მმართველობაში არსებულ ცალკეულ იურიდიულ პირებში გამჭვირვალობისა და 

კეთილსინდისიერების საჭირო მექანიზმების დანერგვისა და ეფექტური აღსრულების გარეშე. 

მერია ფოკუსიერბას მოახდებს თანამშრომელთა  აყვანის პროცესის გამჭვირვალობის 

გაუმჯებესებაზე, მოთხოვნებისა და ვალდებულებების ინვენტარიზაციის ჩატარებაზე, 

ავტომობილების მოვლა-ექსპლუატაციის სისტემის გაუმჯობესებაზე და ა.შ. ამბროლაურის 

მუნიციპალიტეტის მერია სრულად აცნობიერებს ხარვეზების დაუყოვნებლივ აღმოფხვირის 

საჭიროებას.  

კორუფციული რისკების შეფასების ანალიზმა აჩვენა, რომ გამჭვირვალობისა და 

ანგარიშვალდებულების სტანდარტების დანერგვის საჭიროება მკვეთრად დგას იურიდიულ 

პირებში. ამ მიმართულებით გამოვლენილმა გამოწვევებმა შესაძლოა ხელი შეუწყოს ისეთი 

კორუფციული რისკფაქტორების და რისკების წარმოქმნას, როგორებიცაა: 

 

➢ ნეპოტიზმისა და ფავორიტიზმის ალბათობა 
➢ კორუფციული შემთხვევების და არაეთიკური ქცევის არასათანადო პრევენცია 
➢ საბიუჯეტო რესურსების არამიზნობრივი ან/და არაეფექტიანი გამოყენება (მათ შორის, 

არასაჭირო ადამიანურ რესურსებზე, ადმინისტრაციულ ხარჯებზე, დაუსაბუთებელ 
შესყიდვებსა და ხარჯებზე, ასევე, გამარტივებული შესყიდვების დროს 
საკანონმდებლო მოთხოვნების არასრულყოფილად შესრულება, და სხვა) 

➢ თანამშრომლების მიერ საკუთარი ფუნქციების არასათანადოდ განხორციელება 
➢ მუნიციპალიტეტის საკუთრების არასათანადოდ / არაეფექტურად განკარგვა 
➢ სახელმწიფო შესყიდვების პროცესის არასათანადოდ წარმართვა და კერძო 

ინტერესების დომინირება 
 

შესაბამისად, მერია მიზნად ისახავს მის მიერ მონაწილეობით დაფუძნებული და/ან 

მმართველობაში მყოფი საჯარო და კერძო სამართლის იურიდიული პირების მმართველობითი 

პროცესებისა და ანგარიშვალდებულების სტანდარტების გაუმჯობესებას.  

აღნიშნული მიზნის მისაღწევად მერია შემდეგ ამოცანებს განახორციელებს:  

➔ მერიის დაქვემდებარებაში მყოფი იურიდიული პირების ადამიანური რესურსების მართვის 

ეფექტიანი სისტემის დანერგვა - უპირველეს ყოვლისა, მერია / მერიის დაქვემდებარებაში 

მყოფი იურიდიული პირები თანამშრომელთა აყვანის და ღია კონკურსების ჩატარების 

გამჭვირვალე პრაქტიკის დანერგვაზე იმუშავებენ. მნიშვნელოვანი ყურადღება დაეთმობა 

მერიის მიერ დაფუძნებული იურიდიული პირების საქმიანობის შესწავლასა და ფუნქციური 

ანალიზის განხორციელებას, რომლის შედეგადაც განისაზღვრება მათი საქმიანობის 

ეფექტიანობის მაჩვენებელი და ოპტიმალური ვარიანტის ჩამოყალიბების მიზნით, 

განისაზღვრება დასაქმებულთა უფლება-მოვალეობები. აღნიშნული ამოცანის ქვეშ ასევე 

მოიაზრება საშტატო ნუსხისა და შრომითი ანაზღაურების პოლიტიკის გადახედვა, ასევე, 

თანამშრომელთა სამსახურში გამოცხადების აღრიცხვა-კონტროლის დანერგვა.  

➔ შიდა კონტროლის გაძლიერება -  იურიდიული პირების წარმოებული დოკუმენტების, ასევე 

ბიუჯეტში მათი შემოსავლების დროული და სრული მობილიზების კუთხით გამოვლენილი 

ხარვეზების პირობებში, მერია განსაკუთრებით გაამახვილებს ყურადღებას შიდა კონტროლის 

მექანიზმების გაძლიერებაზე. ამ მიზნით, მერია უზრუნველყოფს იურიდიული პირების მიერ 

სამივლინებო დოკუმენტაციის მოწესრიგებას და საკანონმდებლო მოთხოვნებთან მათ 

შესაბამისობას, გამოცხადებული ტენდერების შერჩევისა და განხორციელების დროს 

ინტერესთა შეუთავსებლობის რისკების აღმოსაფხვრელად პრევენციული მექანიზმების 

დანერგვას. ამავდროულად, მერია უზრუნველყოფს ბაზრის კვლევის ჩატარების 

ინსტიტუციონალიზაციას და პროცედურების გაწერას.  

➔ იურიდიულ პირებში მუნიციპალური ქონების განკარგვის სტანდარტების გაუმჯობესება - ამ 

მიმართულებით, მერია უზრუნველყოფს მის დაქვემდებარებაში მყოფი იურიდიული 

პირების მიერ ავტოპარკის ეფექტური განკარგვის კონტროლის მექანიზმის დანერგვასა და 

აღსრულებას. ასევე, ყველა იურიდიულ პირში, არსებული საკანონმდებლო მოთხოვნების 

გათვალისწინებით, ჩატარდება ინვენტარიზაცია. ამავდროულად, მიღებულ იქნება 

შესაბამისი კონტროლის მექანიზმები, რაც უზრუნველყოფს იურიდიული პირების მიერ 

ქონების გაქირავებით მიღებული საიჯარო შემოსავლების მაქსიმალურ ამოღებას.  

➔ იურიდიულ პირებში დასაქმებულთა ცნობიერების ამაღლება გამჭვირვალობისა და 

ანგარიშვალდებულების საკითხებზე - იმისთვის რომ სათანადოდ მოხდეს გამჭვირვალობისა 

და კეთილსინდისიერების ახლად დამკვიდრებული სტანდარტების პრაქტიკაში დანერგვა, 

მერიის მიერ დაფუძნებულ იურიდიულ პირებში ჩატარდება ცნობიერების ამაღლების 

ღონისძიებები და ტრენინგები ეთიკის, ინტერესთა შეუთავსებლობის და 

კეთილსინდისიერების, საჯარო ინფორმაციის ხელმისაწვდომობის, მათ შორის ღია 

მონაცემებისა და მათი პროაქტიული გამოქვეყნების, ასევე, სახელმწიფო შესყიდვების 

(განსაკუთრებით, გამარტივებული შესყიდვების პროცედურის გამოყენების) შესახებ. გარდა 

ამისა, მერია უზრუნველყოფს იურიდიულ პირებში დასაქმებულ თანამშრომელთა 

ცნობიერების ამაღლება / გადამზადებას ცალკეული სერვისის მიმწოდებელი კომპანიებისა და 

სავარაუდო ფასის იდენტიფიცირების მიზნით, ბაზრის კვლევის ჩატარების შესახებ. 

➔ მერიის დაქვემდებარებაში მყოფი იურიდიული პირების საქმიანობის შესახებ 

გამჭვირვალობის უზრუნველყოფა - აღნიშნული ამოცანის მისაღწევად ამბროლაურის 

მუნიციპალიტეტის მერია მის დაქვემდებარებაში მყოფი იურიდიული პირების საჯარო 

ინფორმაციის პროაქტიულად გამოქვეყნების სტანდარტის პრაქტიკაში განხორციელებას და 

არსებული სტანდარტის მიხედვით ინფორმაციის პერიოდულად გამოქვეყნებას შეუწყობს 

ხელს. ამავდროულად, სახელმწიფო შესყიდვების ელექტრონულ პორტალზე გამოქვეყნდება 

ყველა იურიდიული პირის გამარტივებული შესყიდვების დოკუმენტაცია.   

 

გამჭვირვალობისა და კეთილსინდისიერების ამაღლების სტრატეგით გათვალისწინებული 

მიზნების, პრიორიტეტული მიმართულებებისა და ამოცანების შესასრულებლად, 

ამბროლაურის მერია გამოიყენებს მის ხელთ არსებულ ყველა რესურსს. ტექნიკური თუ 

ექსპერტული მხარდაჭერის მიღების მიზნით, მერია აღნიშნულ პროცესში აქტიურად 



19 
 

ითანამშრომლებს სამოქალაქო და საერთაშორისო საზოგადოების, მათ შორის დონორი 

ორგანიზაციების წარმომადგენლებთან. 

 

სახელმძღვანელო პრინციპები 
 

სტრატეგიის განხორციელებისას ამბროლაურის მერია შემდეგი ძირითადი პრინციპებით 

იხელმძღვანელებს: 

 

ანგარიშვალდებულება და ღიაობა: სტრატეგიის განხორციელების დროს მერია ყველა 

დაინტერესებულ მხარეს დროულად მიაწვდის ინფორმაციას ჩატარებული ღონისძიებების 

შესახებ.   

 

სამოქალაქო ჩართულობა: სტრატეგიისა და მისი სამოქმედო გეგმის შესრულების დროს მერია 

ითანამშრომლებს ადგილობრივ და საერთაშორისო საზოგადოების წარმომადგნელებთან, და 

მოხდება მათი მოსაზრებებისა და ექსპერტიზის გათვალისწინება.  

 

საერთაშორისო გამოცდილების გათვალისწინება: სტრატეგიისა და სამოქმედო გეგმის 

შესრულებისას, მერია მჭიდროდ გაითვალისწინებს საერთაშორისო კარგ პრაქტიკებს, 

სტანდარტებსა და რეკომენდაციებს. 

 

მტკიცებულებებზე დამყარებული მიდგომა: სტრატეგია და მის ფარგლებში დაგეგმილი 

ღონისძიებები ეფუძნება კორუფციული რისკებისა და ფაქტობრივი გარემოებების 

სიღრმისეულ შეფასებას. 

 

შედეგებზე ორიენტირებული მიდგომა: მერიას სტრატეგიისა და სამოქმედო გეგმის 

ფარგლებში დასახული აქვს რეალისტური მიზნები და ამოცანები, რომელთა შესრულების 

გადამოწმება შესაძლებელი იქნება შესაბამისი ინდიკატორებით.  

 

პროცესის გამჭვირვალობა და საჯარო კონსულტაციები: სტრატეგიული დოკუმენტების 

მომზადებისა და შესრულებისას მერია უზრუნველყოფს ფართო სამოქალაქო საზოგადოების 

ჩართულობას და მათი მოსაზრებების მაქსიმალურ გათვალისწინებას.  

 

გამჭვირვალობისა და კეთილსინდისიერების ამაღლების სტრატეგიისა და 

სამოქმედო გეგმის შესრულების მონიტორინგი 
 

გამჭვირვალობისა და კეთილსინდისიერების ამაღლების სტრატეგიისა და სამოქმედო გეგმის 

შესრულების მონიტორინგის მეთოდოლოგია მიზნად ისახავს იმ ძირითადი მეთოდების, 

სახელმძღვანელო პრინციპებისა და მიდგომების ჩამოყალიბებას, რომელთა დახმარებითაც 

შესაძლებელია სტრატეგიული დოკუმენტების თანმიმდევრული, დროული და 

სრულყოფილი შესრულების შეფასება. ასევე, სტრატეგიისა და სამოქმედო გეგმით 

გათვალისწინებული აქტივობების შესრულების დროს გამოვლენილი გამოწვევებისა და 

საჭიროებების იდენტიფიცირება, რაც შესაძლებლობას მისცემს შესაბამის დაწესებულებას 

მუდმივი მონიტორინგი გაუწიოს, თუ რამდენად ხდება სტრატეგიითა და სამოქმედო გეგმით 

დასახული აქტივობების შესრულება. ამგვარი მიდგომა თავის მხრივ ხელს შეუწყობს 

აღნიშნული დოკუმენტებით გათვალისწინებული მიზნებისა და ამოცანების მიღწევას.  

მონიტორინგის მეთოდოლოგია დაფუძნებულია გამჭვირვალობის, ანგარიშვალდებულებისა 

და ჩართულობის პრინციპებზე.  

მონიტორინგის დროს გამჭვირვალობისა და კეთილსინდისიერების ამაღლების სტრატეგიის 

სამოქმედო გეგმაში გათვალისწინებული ამოცანებისა და აქტივობების შესრულება შეფასდება 

ცალკეული მათგანისთვის წინასწარ განსაზღვრული რაოდენობრივი ან/და ხარისხობრივი 

ინდიკატორების მიხედვით.  

ამოცანებისა და აქტივობების შესრულება შეფასდება შემდეგი ოთხი კრიტერიუმით: 

1. სრულად შესრულებული - აქტივობა/ამოცანა სრულად შესრულდა ან თითქმის 

სრულად შესრულდა და მხოლოდ უმნიშვნელო ნაწილი დარჩა შესასრულებელი.  

2. მეტწილად შესრულებული - აქტივობის/ამოცანის ძირითადი ნაწილი შესრულდა, 

თუმცა, გარკვეული ნაწილი ისევ შესასრულებელია.  

3. ნაწილობრივ შესრულებული - აქტივობის/ამოცანის გარკვეული ნაწილია 

შესრულებული და ძირითადი ნაწილი არ შესრულებულა.  

4. შეუსრულებელი - აქტივობა/ამოცანა საერთოდ არ შესრულებულა ან მისი იმდენად 

უმნიშვნელო ნაწილი შესრულდა, რომ პროგრესის დაფიქსირება ფაქტიურად 

შეუძლებელია.  

წელიწადში ერთხელ მომზადდება ანგარიში, რომელიც შეაფასებს იმ დროისთვის 

შესრულებულ აქტივობებსა და ამოცანებს, ზოგადად მიმოიხილავს მიღწეული პროგრესს და 

არსებულ გამოწვევებს. ჩართულობის პრინციპის გათვალისწინებით, მონიტორინგის 

ანგარიში კომენტარებისთვის დაეგზავნებათ / მიეწოდებათ ადგილობრივ დაინტერესებულ 

პირებს, რომლებიც მუშაობენ გამჭვირვალობისა და ანგარიშვალდებულების საკითხებზე.  

დამატებით შესაძლებელია შეფასება მომზადდეს დამოუკიდებელი ექსპერტის მიერ, რაც 

განსაკუთრებით მნიშვნელოვანია სამოქმედო გეგმის საბოლოო შეფასების დროს. 

მონიტორინგის საბოლოო შედეგების საჯარო განხილვა მოხდება ყველა ჩართული / 

დაინტერესებული მხარის მონაწილეობით, მათ შორის მერიის თანამშრომლების, 

ადგილობრივი სამოქალაქო საზოგადოების, მედიის, კერძო სექტორის, აკადემიური წრეებისა 

და აქტიური მოქალაქეების მონაწილეობით.   

სამოქმედო გეგმის შესრულებისა და შეფასების კოორდინაციას ამბროლაურის 

მუნიციპალიტეტის მერია განახორციელებს. პროცესის ეფექტიანად წარმართვისთვის 

გამოყოფილი იქნება საკონტაქტო პირი, მერიის ერთ-ერთი თანამშრომელი, რომელიც 

პასუხისმგებელი იქნება პროცესში ჩართულ მხარეებთან კომუნიკაციასა და ინფორმირებაზე. 

იგი გაუწევს კოორდინაციას სტრატეგიითა და სამოქმედო გეგმით გათვალისწინებული 

ამოცანებისა და აქტივობების შესრულების შეფასების პროცესს. 

 

დასკვნა 

ამბროლაურის მუნიციპალიტეტის მერიამ გამჭვირვალობისა და კეთილსინდისიერების 

ამაღლების სტრატეგია კორუფციული რისკების შეფასების ანგარიშის საფუძველზე 

გამოვლენილი გამოწვევებისა და საჭიროებების საფუძველზე მოამზადა. პროცესში 

გათვალისწინებულ იქნა ადგილობრივი დაინტერესებული მხარეების მოსაზრებები და 

გამოცდილება. მსგავსი ინკლუზიური და მტკიცებულებებზე დაფუძნებული მიდგომა 

უზრუნველყოფს სტრატეგიული დოკუმენტებით განსაზღვრული მიზნების, ამოცანებისა და 

ღონისძიებების რელევანტურობას და შედეგზე ორიენტირებულობას.  

ამბროლაურის მერია აცნობიერებს, რომ ამ დოკუმენტის თანმიმდევრული და სრულყოფილი 

განხორციელება მნიშვნელოვნად გააუმჯობესებს გამჭვირვალობისა და 

ანგარიშვალდებულების მექანიზმებს როგორც მერიაში, ასევე მის დაქვემდებარებაში მყოფ 

იურიდიულ პირებში. ეს მნიშვნელოვნად წაადგება ადგილობრივ დონეზე დემოკრატიული 

მმართველობის პრინციპებისა და სტანდარტების დანერგვას, რაც ქვეყნის სხვადასხვა 

ეროვნულ სტრატეგით არის განსაზღვრული. ასევე, აღნიშნული მიზნის მიღწევა ეხმიანება 

ქვეყნის მიერ  საერთაშორისო დონეზე აღებულ სხვადასხვა ვალდებულებას.  

ამბროლაურის მუნიციპალიტეტის მერიაში გამჭვირვალობისა და კეთილსინდისიერების 

სტანდარტების ამაღლების მიზნით, სტრატეგია ითვალისწინებს რვა პრიორიტეტული 

მიმართულებით ცალკეული ამოცანებისა და აქტივობების განხორციელებას. ამისთვის მერიას 

შემუშავებული აქვს დეტალური სამოქმედო გეგმა, რომელიც მოიცავს ცალკეულ 

ღონისძიებებს, მათ განხორციელებაზე პასუხისმგებელ უწყებებს/სტრუქტურულ 

ერთეულებს, ინდიკატორებსა და შესრულების ვადებს.  

სამოქმედო გეგმის დროულად და თანმიმდევრულად შესრულების მიზნით, მერია 

პერიოდულად შეაფასებს, თუ რამდენად მოხდა სტრატეგიისა და მისი სამოქმედო გეგმით 

გათვალისწინებული ამოცანების მიღწევა და აქტივობების განხორციელება. ამის საფუძველზე 

მერია  პერიოდულად განაახლებს სტრატეგიასა და სამოქმედო გეგმას. ამავდროულად, 

უზრუნველყოფილი იქნება პროცესის საჯაროობა, სამოქმედო გეგმის შესრულების ანგარიშის 

გამოქვეყნებისა და მისი დაინტერესებულ მხარეებთან განხილვის გზით.  

 


	შესავალი
	სტრატეგიის შემუშავების პროცესი
	ხედვა
	სტრატეგიული მიმართულებები
	სტრატეგიული მიმართულება I: გამჭვირვალობა
	სტრატეგიული მიმართულება II: საჯარო ეთიკა და კეთილსინდისიერება
	სტრატეგიული მიმართულება III: შიდა აუდიტი და შიდა ფინანსური კონტროლი
	სტრატეგიული მიმართულება IV: ადამიანური რესურსები
	სტრატეგიული მიმართულება V: მოქალაქეთა ჩართულობა და ანგარიშვალდებულება
	სტრატეგიული მიმართულება VI: ნებართვები და ქონების განკარგვა
	სტრატეგიული მიმართულება VII: სახელმწიფო შესყიდვები
	სტრატეგიული მიმართულება VIII: ამბროლაურის მერიის მმართველობაში არსებული იურიდიული პირები

	სახელმძღვანელო პრინციპები
	გამჭვირვალობისა და კეთილსინდისიერების ამაღლების სტრატეგიისა და სამოქმედო გეგმის შესრულების მონიტორინგი
	დასკვნა

